2014KO URTARRILAREN 13AN UDALBATZARRAK EGINDAKO OHIZKO BILKURAREN AKTA.

Alkatetzako Bilkura Aretoan, idazpuruko eguneko gaueko zortziak direnean, Alkateak deituta eta lehen deialdian, Udalbatzarra elkartzen da, jarraian adierazten gai zerrendarekin ohizko bilkura egiteko:

1.- AURREKO BILKUREN AKTEN ONARPENA (2013KO AZAROAREN 11KO, AZAROAREN 25EKO ETA ABENDUAREN 16KO BILKUREN AKTAK) .

2.- GIMNASIOA, IGERILEKUA ETA BERTAKO TABERNAREN ZERBITZU KONTRATUA LUZATZEARI BURUZKO ERABAKIA.

3.-OSTATUAREN KUDEAKETA ZERBITZUA LUZATZEARI BURUZKO ERABAKIA.

4.- ALKATETZAREN ERABAKIAK.

5.- GALDE ERANTZUNAK.
ETORRITAKO UDALBATZARKIDEAK:

ALKATE-LEHENDAKARIA

Edurne Albizu Ormazabal And. (Zegama Lantzen).

ZINEGOTZIAK

Francisco Gomez Anton Jn. (Zegama Lantzen).
Aquilino Perez Cires Jn. (Zegama Lantzen).
Mª Pilar Elorza Intxausti And. (Zegama Lantzen).
Joseba Izagirre Arozena Jn. (Zegama Lantzen).
EZ ETORRITAKO UDALBATZARKIDEAK:
Urko Gomez Ropon Jn. (Bildu).  Ez etortzearen arrazoia ematen da.

Joseba Berasategi Telleria Jn. (Bildu). Ez etortzearen arrazoia ematen da.

Xabier Arakama Ruiz de Egino Jn. (Bildu). 

Idazkaria, Igor Alustiza San Vicente. 
1.- AURREKO BILKUREN AKTEN ONARPENA (2013KO AZAROAREN 11KO, AZAROAREN 25EKO ETA ABENDUAREN 16KO BILKUREN AKTAK) .

Alkateak, 2013ko azaroaren 11ko, azaroaren 25eko eta abenduaren 16ko bilkuren aktetan jasotakoari buruz nolabaiteko oharpenik adierazi nahi duten galdetzen die batzar-kideei.

Ez da oharpenik adierazten, eta beraz, aho batez onartutzat gelditzen dira adierazitako aktak.
2.- GIMNASIOA, IGERILEKUA ETA BERTAKO TABERNAREN ZERBITZU KONTRATUA LUZATZEARI BURUZKO ERABAKIA.

Espedientea ikusirik.

Udalbatzarrak, 2011ko maiatzaren 2an egin zuen bilkuran, Zegamako polikiroldegiko gimnasioko eta udal-igerilekuko (eta taberna) zerbitzuak osoki kudeatzeko lanen lizitazioa arautuko duen baldintzen plegu ekonomiko-administratiboa eta teknikoa  onartu zuen.

Kontratazio prozedura bideratu ondoren, Alkateak, 2011ko maiatzaren 20an Zegamako polikiroldegiko gimnasioko eta udal-igerilekuko (eta taberna) zerbitzuak osoki kudeatzeko zerbitzuen kontratua, Goierri Kirol Teknikoak enpresari, (55.556,00 euro gehi 4.444,00 euro BEZ)  guztira 60.000,00 eurotan esleitzea erabaki zuen.

Kontratazioa arautzen duen baldintzen pleguan adierazitakoaren arabera, zerbitzua emateko epea denboraldi batekoa da, nolanahi ere, bi aldeen arteko akordioa egonez gero, hau urtero luzatu ahal izango da, gehienez lau denboraldi egin arte.

Gobernuak 2013ko maiatzaren 13an hartutako erabakiaren arabera, Udalak zerbitzuaren kontratua 2013ko abenduaren 31ra arte luzatzea erabaki zuen, baldintza eta zenbateko berdinekin.

Adierazitako epea igaro ondoren, eta Udalaren borondatea zerbitzu horiek ematen jarraitzea izanik, Udalbatzarrak, aho batez, honako hau erabakitzen du:

Lehena.- Zegamako polikiroldegiko gimnasioko eta udal-igerilekuko (eta taberna) zerbitzuak osoki kudeatzeko zerbitzuen kontratua, Goierri Kirol Teknikoak enpresari, atzera indarrarekin, 2014ko abenduaren 31ra arte luzatzea, sinatutako kontratuaren arabera baldintza eta zenbateko berdinekin guztira 60.000,00 eurotan.
Era berean gaur egun burutzen diren baina adierazitako agirietan espreski jasotzen ez diren honako lan hauek ere burutu beharko dira:

· Frontoiko, komun publikoetako eta patio irekiko ateak ixtea.

· Galdararen pellet maila ikuskatzea eta errautsen kaxa hustea.
· Ordutegi barnean, eta Parketxea itxita badago, Santiago Bideko erromesei lo lekua ematea.

Bigarrena.- Goierri Kirol Teknikoak enpresak, kontratazioa arautzen duten administrazio-baldintza zehatzak eta teknikoak bete beharko ditu. Era berean, “Lan Arriskuen Prebentzio” araudian ezarritakoa bete beharko du, horretarako Udalak eskatuko dizkion agiriak aurkeztu beharko direlarik. 

Era berean, gizarte segurantzarekiko eta zerga betebeharrak beterik dituela frogatzen diren agiriak aurkeztu beharko dira jakinarazpen hau jaso eta hamabost eguneko epean. 

Hirugarrena.- Igerilekuak martxan jartzeko izapideak bete beharko dira Eusko Jaurlaritzako Osasun eta Kontsumo Sailak eskatutakoaren arabera.

Laugarrena.- Dagozkion ondorioetarako erabaki hau Juan Ignacio Moyua Ayala jaunari jakinaraztea, Goierri Kirol Teknikoak enpresaren ordez eta izenean.
3.-OSTATUAREN KUDEAKETA ZERBITZUA LUZATZEARI BURUZKO ERABAKIA.

Espedientea eta Udalak honen barnean hartutako erabakiak ikusirik.

Udalbatzarrak 2011ko maiatzaren 2an hartutako erabakiaren arabera, Zegamako Ostatuaren zerbitzuak kudeatzeko Mª Carmen Izagirre Asurabarrenarekin adostutako kontratu epealdia 2013ko abenduaren 31n amaitzen zen.

Alkateak adierazten du, zerbitzuaren kudeatzailea den Mª Carmen Izagirre Asurabarrenaren asmoa 2013an erretiroa hartzea zela, baina hau oraindik ere ez dela gauzatu. Zentzu horretan, hau gauzatzen den bitartean eta Udalak zerbitzua kudeatzeko administrazio izapideak bideratzen dituen bitartean, Mª Carmen Izagirre Asurabarrenarekin adostu ondoren, zerbitzua 2014ko abenduaren 31ra arte luzatzea proposatzen du.

Era berean ere, bilkurakideak proposatzen dute, zerbitzuan bete beharreko baldintzen artean ere, honako hau burutuko dela:
- Lan ordutegiaren barnean, Ostatuaren ardura ere izango da Donejakue Bidea burutzen duten erromesei arreta egitea.

Idazkariak puntu honetan ohartarazten du, kontratua amaitu ondoren, ez dela luzagarria, eta ondorioz, legezko izapideen arabera, kontratazio berri bat bideratua egon behar zela.

Proposamena aztertu eta eztabaidatu ondoren, Udalbatzarrak, aho batez, honako hau erabakitzen du:

Lehena.- Alkateak adierazitako arrazoietan oinarrituz, Mª Carmen Izagirre Asurabarrenarekin, indarrean dagoen Zegamako Ostatuaren emakida kontratua, atzera indarrarekin, 2014ko abenduaren 31ra arte luzatzea.

Bigarrena.- Erabaki hau Mª Carmen Izagirre Asurabarrenari jakinaraztea.

4.- ALKATETZAREN ERABAKIAK.

Idazkariak, Alkateak azkeneko ohizko bilkuratik hartutako erabakien berri ematen du:

- 2013ko abenduaren 19ko erabakia, langileen 2014ko ekaineko aparteko ordainsariari dagozkion nominaren aurrerakinak eskuratzeko eta ahalbidetzeko prozedura onartuz.

- 2013ko abenduaren 19ko erabakia, “Zegamako emakume eta gizonen berdintasunerako diagnosia eta berdintasun” plana burutzeko, “Murgibe berdintasunerako aholkularitza” enpresa kontratatuz.

- 2013ko abenduaren 19ko erabakia, Ostatua eta Kasinoko lokalen ustiapen eta alokairu fakturak onartuz.

- 2013ko abenduaren 19ko erabakia, Ainitze Azurmendi Alustizak egindako eskaerak onartuz.

- 2013ko abenduaren 30eko erabakia, 2014ko ekaineko aparteko ordainsariari dagozkion nominaren aurrerakin eskaerak onartuz.

- 2013ko abenduaren 23ko erabakia, Tobera Musika Eskolak Errege Kabalgata antolatzeko egindako eskaerak onartuz.
- 2014ko urtarrilaren 9ko erabakia, Jose Arizkorreta Etxarteri pertsianak aldatzeko baimen eskaera egin dezala jakinaraziz.
- 2014ko urtarrilaren 10eko erabakia, Ostatua eta Kasinoko lokalen ustiapen eta alokairu fakturak onartuz.

5.- GALDE ERANTZUNAK.

Ez dira egiten.

Aztertzeko gai gehiago ez dagoenez, hasieran aipatutako eguneko gaueko zortziak eta hogei minutu direnean Alkateak bilkurari amaiera ematen dio, esandakoa jasoarazteko, nik egiaztaturiko eta Alkateak sinaturiko akta hau egiten dudalarik.
	Eginbidea.

Aurrean transkribaturiko akta, ............... orri dituela jasotzeko, zenbakidun paperan .................. zenbakitik ......................... zenbakira eta Udalak emandako zenbakietan, .................. zenbakitik .......................... zenbakira jasota geratu delarik.

Zegama, 2013ko ....................k .......
	Diligencia. 

Para hacer constar que el acta que antecede tiene .......... folios, numerados del ........................ al ................. en número de papel timbrado y del .................. al ....................... en numeración dada por el Ayuntamiento.

Zegama a ......... de ...................... de 2013.

